
 Abstract: Ushbu maqolada o„smir yoshdagi o„quvchilarda axborotdan foydalanish madaniyatini 

Tadqiqotning maqsadi: O„smir yoshdagi o„quvchilarda axborotdan 

foydalanish madaniyatini shakllantirishning ijtimoiy-psixologik mexanizmlarini 

yaratish. 

Tadqiqotning dolzarbligi: Vatanimiz taraqqiyotining hozirgi o„ta mas‟ulyatli 

davrida biz o„z oldimizga qo„ygan vazifalar juda murakkab bo„lib, ularni to„liq va 

sifatli amalga oshirish uchun barchamiz bir bo„lib harakat qilishimiz kerak.136 

Mamlakatimizning har tomonlama rivojlanishi, dunyo hamjamiyatida munosib 

o„rin egallashi fuqorolarimizga bevosita bog‟liq bo„lib, ayniqsa yosh avlodning 

erkin va mustaqil fikrlashi, o„z qarashlariga ega ekanligi hamda texnologiya va 

axborotlar asri bo„lgan ushbu davrda turli noto„g‟ri yo„llarga og‟masdan voyaga 

yetishi biz uchun juda muhim omil hisoblanadi. Shuning uchun o„smirlarda 

axborotdan foydalanish madaniyatini shakllantirish eng dolzarb masalalardan biri 

desak adashmagan bo„lamiz. Mamlakatimizda qabul qilinayotgan va juda katta 

etibor qaratilayotgan masalalardan biri deya etirof etilayotgan o„smirlar masalasi 

unga oid bo„lgan qaror,farmon va farmoishlarning ishlab chiqilayotganligi ham 

mavzuning naqadar dolzarb ekanligini isbotlaydi. 

Кириш. «Informatika va axborot tеxnologiyalari» yildan yilga kishilik 

faoliyatining turli soxalarida yanada kеng qo„llanilib borilmoqda. Ularni yaratish, 

ishga tushirish va kеng qo„llashdan maqsad - jamiyat va inson butun hayot 

faoliyatini axborotlashtirish borasidagi muammolarni hal etishdir. Jamiyatni 

axborotlashtirish dеganda inson faoliyatining barcha ijtimoiy ahamiyatga ega 

bo„lgan sohalarida boyitilgan bilimlar, ishonchli axborotlar bilan to„liq va o„z 

vaqtida foydalanishni ta‟minlashga qaratilgan komplеks chora-tadbirlarni tadbiq 

etish tushuniladi. Axborot xuddi an‟anaviy rеsurslar kabi izlab topish, tarqatish 

mumkin bo„lgan rеsursga aylandi. Ushbu rеsursning foydalaniladigan umumiy 

hajmi kеlgusida davlatning stratеgik imkoniyatini, shunindеk mudofaa qobiliyatini 

ham bеlgilab bеradi. Shunday qilib axborot rеsurslari axborotlashgan jamiyatda 

ishlab chiqarishning asosiy qismi bulibgina qolmay, balki milliy daromad manbai 

hamdir. 

Jamiyatimizning turli sohalari rivojlangan bugungi kunda axborotlarning 

sohalararo, tashkilotlararo almashinuvi masalasi yangi-yangi tеxnika va 

tеxnololgiyalar qo„llash zaruriyatini tug„dirmoqda. Rеspublikamiz mustaqilligi va 

uning jahon hamjamiyatidagi obro„yining ortib borayotganligi, axborotlarning 

nafaqat davlatimiz ichida, balki dunyodagi boshqa davlatlar bilan almashinuvi 

masalasini qo„ymoqda. Bu axborotlar rеspublikamizning iqtisodiy va ijtimoiy 

ahvolini yuksaltirishga qaratilgan. 

Axborot madaniyati - umumiy madaniyatning bir qismi sifatida insonni 

axborotlar oqimiga to„g„ri yo„l topishi uchun xizmat qiladi. Axborot madaniyati 

insonning ijtimoiy tabiati bilan bog„liq bo„ladi. U insonning ijodiy qobiliyati 

mahsuli bo„lib, quyidagilarda o„z aksini topadi: 

- tеxnik qurilmalar (tеlеfon, kompyutеr tarmoqlari) ni ishlatish ko„nikmasida; 

- o„z faoliyatida kompyutеr axborot tеxnologiyalarini ishlatish qobiliyatida; 

- turli manbalar (davriy nashrlar va elеktron kommunikatsiyalar) dan 

axborotlarni olish, uni kеrakli shaklda ko„rsatish, hamda samarali ishlatish 

mahoratida va hokazo. 

Axborot madaniyati informatika, kibеrnеtika, axborot nazariyasi, matеmatika, 

ma‟lumotlar bazasini loyixalash nazariyasi va boshqa fanlarning bilimlariga 

tayangan holda paydo bo„ldai. Axborot madaniyatining tarkibiy qismi bu yangi 

axborot tеxnologiyalarini bilishdan va ularni qo„llashdan iborat bo„ladi. 

Axborotlashgan jamiyat - faoliyat ko„rsatuvchilarning ko„pchiligi axborotni, 

ayniqsa uning oliy shakli bo„lmish bilimlarni ishlab chiqish, saqlash, qayta ishlash 

va istе‟molchilarga yеtkazib bеrish bilan band bo„lgan jamiyatdir. 

Hozirgi kunda barcha axborotlarni nisbiy holda quyidagi turlarga ajratish 

mumkin: 

1. Tеxnik axborot; 

2. Agrobiologik axborot; 

3. Siyosiy axborot; 

4. Huquqiy axborot; 

5. Iqtisodiy axborot va boshqalar. 

Axborotning turlari uzaro bog„liq bo„lib, bir-birini to„ldirib boradi. Bu 

axborotlar ichida iqtisodiy axborot asosiy hisoblanib, ular hajmining 80% ni tashkil 

qiladi. 

Axborot turli shakl (masalan, matn, tasvir yoki statistika ma‟lumotlari, 

elektron yoki qog„oz ko„rinish) larda mavjud bo„lib, u onlayn fayl va portallarda, 

virtual va real kutubxonalarda, hujjatlar jamlanmasida, turli ma‟lumotlar bazasida, 

arxivlar, muzeylar va hokazolarda saqlanadi. Biroq, turli axborot manbalari taqdim 

etgan axborot ishonchli yoki ishonchsiz bo„lishi mumkin. Demak, axborotni 

izlashga kirishishdan avval, yoshlar o„zlari uchun aynan qanday mazmundagi 

axborot zarurligini tushunishi lozim. Axborotga bo„lgan ehtiyoj ma‟lum 

foydalanuvchi (yoki foydalanuvchilar guruhi) ning ma‟lum mavzuga oid 

ma‟lumotga bo„lgan ehtiyojidir. Axborot manbasini baholashda avvalo inson 

undan axborotni nima maqsadda olayotganini aniqlashi zarur. Mazkur jarayon 

ishonchli axborot manbalarini aniqlashga yordam beradi. 

Hozirda har bir axborot chegara bilmaslik xususiyatiga ega ekan, ongi va 

dunyoqarashi shakllanayotgan yosh avlodning ma‟naviy olami daxlsizligini asrash 

ko„pchilikni o„ylantirishi darkor. Internetni cheklab qo„yish yoki axborot olishni 

ta‟qiqlash bilan muammo hal bo„lmaydi. 

Ma‟lumki, hozirgi zamon yoshlarining hayotiy tushuncha va tasavvurlarini, 

asosan, internet shakllantirmoqda. Bu esa ta‟lim-tarbiya muassasalarining ish 

faoliyatini qiyinlashtirib qo„ymoqda. Axborotning katta oqimi sharoitida inson 

o„zini erkin his eta olishi uchun axborot madaniyatiga ega bo„lishi kerak. Bu o„rinda 

axborot madaniyati deyilganda ta‟lim, ilmiy bilish va faoliyatning boshqa turlari 

davomida yuzaga keladigan axborotga bo„lgan ehtiyojlarni qondirishga qa-ratilgan 

bilimlar, o„quv va ko„nikmalarning tizimlashtirilgan yig„indisi tushuniladi. Shuning 

uchun ham mazkur muammo faqatgina ma‟lum bir davlat chegaralaridan chiqib, 

global xarakterga ega bo„ldi. 

Globallashayotgan jamiyatda axborot hatto xalqlararo va davlatlararo 

munosabatlarda katta ahamiyat kasb etadi. Ya‟ni u jahon hamjamiyati hayotida 

ham ijobiy, ham salbiy kuch sifatida namoyon bo„lishi mumkin. Shu ma‟noda 

texnikaviy-texnologik sohada katta imkoniyatga ega bo„lgan mamlakatlar qulay 

sharoitga ega bo„ladilar. Bu esa hatto mamlakatlar o„rtasida yoshlarni buzg„unchi 

yoki bunyodkor shaxs sifatida shakllantirishda manfaat jihatidan o„ziga tegishli 

qilib tarbiyalash istagini oshiradi va bu mamlakatlararo mafkuraviy kurash 

shaklini ham namoyon etadi. Shunga ko„ra ko„pgina davlatlarda globallashuvga 

qarshi harakatlar yuzaga kelmoqda, ular yagona jahon uyg„unlashgan axborot 

maydonini tuzishni rad etmoqdalar. Shu o„rinda axborot manbalari masalasi 

chuqurroq tahlil qilinadigan bo„lsa, uni uch toifaga ajratish mumkin. Tajribali 

foydalanuvchi turli xil axborot manbalarining bir nechtasini tanlaydi va zaruratga 

ko„ra ulardan foydalanadi. 

Birlamchi manbalar bu asl manbalar bo„lib, ular axborotning izohlanishini 

nazarda tutmaydi. Bu tadqiqot hisobotlari, prays-varaqlar, nutq matnlari, elektron 

xabarlar, amaliy san‟at asarlari, qo„lyozmalar, fotosuratlar, kundaliklar, shaxsiy 

maktublar, og„zaki hikoya, intervyu yoki diplomatik hujjatlar bo„lishi mumkin. 

Aksariyat holatlarda va ma‟lum vaziyatlarda imkon qadar birlamchi axborot 

manbalaridan foydalanish tavsiya etiladi. 

Ikkilamchi manbalar axborotni yetkazib beruvchilardir. Bu holatda axborot 

o„zgarishi, tahlil qilinishi yoki umumlashtirilishi mumkin (masalan, ilmiy kitoblar, 

jurnallar, tanqidiy tahlil yoki ma‟lumotlar talqini). Foydalanishga tavsiya etiladigan 

birlamchi manbalar ikkilamchi manbalarga nisbatan har doim ham o„zida nufuzli 

yoki xolis axborotni saqlamaydi. Axborotni sub‟ektiv baholash holatlarini, 

tekshirilgan ikkilamchi manbalardan foydalanib bartaraf etish mumkin. Ikkilamchi 

manba muayyan soha yoki ma‟lum vaziyatdan kelib chiqqan holda belgilanishi 

mumkin. 

Uchlamchi manbalar bu tashkil etilgan va o„zida birlamchi hamda ikkilamchi 

manbalardagi axborotni qayta ishlab, o„zida mujassamlagan (masalan, referatlar, 

bibliografiya, turli qo„llanmalar, ensikpopediyalar, ko„rsatkichlar, xronologik 

jadvallar, ma‟lumotlar bazasi va hokazo) manbalardir. 

O„smirlik davri insonni bolalikdan yoshlikka o„tuvchi va o„z navbatida boshqa 

davrlardan o„zining nisbatan keskinroq, murakkabrok kechishi bilan farqlanib 

turuvchi davrdir. Bu davr taxminan bolalarning 5-8-sinflarda o„qish paytlariga 

to„g„ri keladi va 11-12 yoshdan 14-15 yoshgacha bo„lgan davr oralig„ida kechadi. 

Ayrim bolalarda bu davr 1-2 yil ertaroq yoki kechroq kuzatilishi ham mumkin. 

O„smirlik davri ayrim maxsus psixologik adabiyotlarda «o„tish davri», «og„ir 

davr», «inqiroz davri» kabi nomlar bilan ham ataladi. O„smirlik davrining og„ir, 

murakkab davr ekanligi ko„plab psixologik, fiziologik, ijtimoiy omillar bilan 

bog„liq. Bu davrda rivojlanishning barcha jihatlari: jismoniy, aqliy, axloqiy, ijtimoiy 

va shu kabilarning mazmun mohiyati ham o„zgaradi. Bu davrda o„smir hayotida, 

uning ruhiyati, organizmining fiziologik holatlarida, uning ijtimoiy holatida jiddiy 

o„zgarishlar sodir bo„ladi. Aksariyat holatlarda ularda bir-biriga qarama-qarshi 

bo„lgan turli xil an‟analar kuzatiladi. Bu davrga kelib bola endi «bola» emas va shu 

bilan birga hali «katta» ham emas. Uning o„z-o„ziga va atrofdagilarga nisbatan 

bo„lgan munosabatlari butunlay boshqacha xarakter kasb etib boradi. Uning 

qiziqishlari tizimi, ijtimoiy yo„nalganligi qaytadan shakllanadi, o„z-o„zini anglashi, 

baholashi, qadriyatlari o„zgaradi. Uning uchun o„z «men»i va shu «men» ning 

ahamiyati ortadi. O„smir o„z hayotini, xavfsizligini ta‟minlash borasida nisbatan 

mustaqillikka erishadi. Endi u o„zini o„zi himoya qila olishi, lozim bo„lsa, o„zi 

imkoniyatlari darajasida mehnat qilib, yetarli darajada daromad qilishi, o„z 

ehtiyojlarini mustaqil ravishda o„zi qondira olishi mumkin bo„ladi. 

Metodlari. Hozirgi davrda o„smirlami voyaga yetkazishning o„ziga xos 

xususiyatlari, qonuniyatlari, imkoniyatlari, xatti-harakat motivlarining ifodalanishi 

va vujudga kelishining murakkab mexanizmlari mavjud. Shuni alohida ta‟kidlash 

kerakki, o„smirlami kamol toptirishda ulaming xususiyatlarini to„la hisobga olgan 

holda ta‟limiy-tarbiyaviy tadbirlami qo„llash shaxslararo munosabatda 

anglashilmovchilikni vujudga keltirmaydi, sinf jamoasi o„rtasida iliq psixologik 

muhitni yaratadi. 

Tashqi ta‟sirlarga beriluvchan o„smir o„g„il-qizlarga alohida e‟tibor berish 

zarur. O„smirlar muammosiga e‟tiborni kuchaytirish zarurligining asosiy sabablari: 

 fan va texnika rivojlanishi natijasida madaniyat, san‟at va adabiyot, 

ijtimoiy-iqtisodiy shart-sharoitlaming o„zgarayotgani; 

 ommaviy axborot tizimining kengayishi tufayli o„smirlar ongliligi 

darajasining ko„tarilgani; 

 o„g„il va qizlarning dunyo voqealaridan, tabiat va jamiyat qonunlaridan, 

tarixdan yetarli darajada xabardorligi; 

 ulaming jismoniy va aqliy kamoloti jadallashgani; 

 o„smirlar bilan ishlashda g„oyaviy-siyosiy, vatanparvarlik va 

baynalmilal tarbiyaga alohida yondashish zarurligi; 

 oshkoralik, ijtimoiy adolat, demokratiya muammolarining ijtimoiy 

hayotga chuqur kirib borayotgani; 

 o„quvchilar uchun mustaqil bilim olish, ijodiy fikr yuritish, o„zini o„zi 

boshqarish, anglash, baholash va nazorat qilishga keng imkoniyat yaratilgani. 

O„smirda psixik jarayonlar keskin o„zgarishi bilan aqliy faoliyatida ham 

burilishlar seziladi. Maktabda va oilada mustaqil faoliyatga keng imkoniyatlar 

bo„lsa, o„quvchi muayyan vazifa va topshiriqlami, bajara boshlaydi. Natijada 

o„smiming ijtimoiy mavqei ortib, faoliyati takomillashib, psixikasi har tomonlama 

rivojlanib boradi. 

Hozirgi yoshlar uchun raqamli texnika bilan ishlash muammo emas. Ular 

kompyuterda yangi imkoniyatlarini muammosiz o‟rgana oladilar. Faqat ularni o‟z-o‟zini 

rivojlantirishning aktiv faoliyatiga undash, o‟zligini anglash, o‟zini ko‟rsata bilish, o‟zini 

takomillashtirishga ehtiyoji va imkoniyatlarini hisobga olish ko‟nikmalarini shakllantirish 

lozim. 

O„smir yoshlarni axborotlashgan jamiyat sharoitlariga va hayotga 

tayyorlashni amalga oshiradigan quyidagi masalalar dolzarb hisoblanadi: 

 Katta xajmdagi axborot bilan ishlash sharoitida mantiqiy fikrlay olish, 

axborotni tanlash va javobgarlikni o‟z zimmasiga olish malaka va ko‟nikmalarini 

shaklllantirish; 

 Axborot-kommunikatsiya texnologiyalari vositalaridan foydalangan 

holda  o‟quv materiali ustida  mustakil ishlash( axborotni izlash, qayta ishlash, 

har xil axborot manbalaridan foydalanish, xujjatlar bilan ishlash) ko‟nikmalarini 

shakllantirish; 

 O‟quv bilimlari va kundalik xayot hodisalari orasidagi bog‟liqlikni 

topish va talqin qila olish kobiliyatlarini rivojlantirish, olingan bilim, malaka va 

ko‟nikmalar yordamida no‟ananaviy masalalar va muammolarni yecha olish; 

 Har xil nuqtai nazarlarni xisobga olish, ularning asoslarini taxlil qila 

olish, omma orasida chiqish qila olish, munozaralarda qatnashish, aloqalar 

o‟rnatish, davom ettirish  va ularni mustaxkamlash, jamoada ishlash va 

xamkorlik qila olish kabi moslanuvchanlikni shakllantirish. 

Bugungi kunda kiber olamda noto„g„ri axborotning ko„payishi, ayniqsa 

internetda tobora ommalashayotgan bloglardagi asosiy xabar va ma‟lumotlarning 

sub‟ektiv qarashlardan iboratligi bilan ham bog„liq. Sub‟ektivlik esa axborot 

noto„g„riligining muhim omili bo„ladi. Saytlar hozir internet olamida ommaviy 

axborot vositasi vazifasini bajarmoqda. Bunday jonli kundaliklarning doimiy 

o„quvchilari soni ayrim ro„yxatdan o„tgan milliy saytlarimiz auditoriyasidan-da 

ko„proq. Shunday ekan, bloglarda e‟lon qilingan har qanaqa fikr, qarash undan 

foydalanuvchilar tomonidan axborot sifatida qabul qilinishi va o„zlashtirilishini 

unutmaslik kerak. Shu nuqtai nazardan shaxsiy qarashlarni ifodalashga berilib 

ketgan ayrim saytlar internetda noto„g„ri axborot tarqalishida sababchi 

bo„lmoqdalar. Natijada bundan avvalo, o„quvchi-yoshlarimiz ziyon ko„rishmoqda. 

Xulosa. Mamlakatimizda jismonan sog„lom, ma‟nan yetuk avlodni tarbiyalash 

borasida amalga oshirilayotgan ishlar, ularni zamonaviy axborot texnologiyalarini 

puxta o„zlashtirishi uchun yaratilayotgan sharoitlarga alohida e‟tibor qaratilayapdi. 

Shunga qaramay zo„ravonlik, giyohvandlik kabi illatlarni targ„ib etuvchi ayrim 

veb-saytlar yoshlar tarbiyasi, milliy ma‟naviyatimiz, tinch va osoyishta 

hayotimizga tahdid solayotgani sir emas. Bu esa yoshlarning internetdan 

foydalanish ko„nikmasi, madaniyatini to„g„ri shakllantirishni taqozo etmoqda. 

Hozirda internetdan foydalanuvchilarning salmoqli qismini yoshlar tashkil 

etadi. Internet axborotlaridan to„g„ri foydalanmaslik oqibatida ayrim 

yoshlarimizning turli yot g„oyalar ta‟siriga tushib qolayotgani barchamizni 

tashvishga solidi. Shu bois yoshlarda internetdan maqsadli foydalanish 

madaniyatini yuksaltirish, yoshlarda internet axborotlaridan to„g„ri va o„rinli 

foydalanish, malakasini oshirish, salbiy ta‟sir ko„rsatuvchi axborotlardan 

himoyalash, xavfsiz internet muhitini shakllantirish borasidagi ishlar 

samaradorligini oshirishning ahamiyati katta. 

Yoshlarning internet tarmog„idan to„g„ri foydalanish borasidagi bilim va 

tushunchalarini yanada boyitishga yordam berdigan oila, mahalla, ta‟lim maskani 

o„rtasidagi hamkorlikni mustahkamlash, yoshlarning qiziqish va intilishlarini 

qo„llab-quvvatlash, ma‟naviy-ma‟rifiy ishlar ta‟sirchanligini yanada oshirish 

masalalari yuzasidan tadbirlar tashkillash maqsadga muvofiqdir. 

